
Alþingi skorar á ríkisstjórnina að hlutast til um það við bankaráð Landsbanka 
íslands og Útvegsbanka Islands h /f, að gerð verði upp þau stórútgerðarfyrirtæki, 
sem ekki eiga fyrir skuldum. Skal lögð áherzla á það við uppgjörið og ráðstöfun 
eigna, að rekstur ekki stöðvist, né skipin flytjist ú r þeim útgerðarstöðum, sem þau 
eru nú, og ennfrem ur að fram tíðarreksturinn verði tryggður, m. a. með því, að ekki 
hvíli frá upphafi meiri skuldir á útgerðinni en eignirnar eru seljanlegar fyrir á 
frjálsum  markaði.

G r e i n a r g c r ð .
Það er vitað, að nokkur hluti útgerðarfyrirtæ kjanna, sem bankar ríkisins halda 

uppi, og meðal þeirra þau stærstu, eiga ekki fyrir skuldum. Þjóðin kemst ekki hjá 
því fyrr eða síðar að gera þau upp og reyna að skapa útgerðinni heilbrigðan grund- 
völl. Meðan haldið er áfram  eins og nú er og hinni miklu vaxtafúlgu, sein skuldug- 
ustu útgerðarfyrirtækjunum  er gert að greiða, sifellt bætt ofan á skuldasúpu þeirra, 
vex öngþveitið og reikningar jafn t fyrirtæ kjanna sem bankanna verða meir og meir 
blekkjandi. Jafnhliða því, sem bankarnir því tækju sig til að gera upp þessi fyrir- 
tæki og ráðstafa eignum þeirra, þannig að nokkur von væri til þess, að útgerðin 
framvegis bæri sig, yrði því að setja eignirnar, sem seldar væru nvjum  kaupendum, 
niður í sannvirði, — þora í eitt skipti fyrir öll að létta af útgerðinni þeirri skulda- 
súpu, sem safnazt hefir fvrir á r eftir ár á þessar eignir og gert m ikinn hluta íslenzku 
útgerðarinnar að óreiðufeni. Sá nýi rekstur, sein hafinn yrði, þarf frá upphafi að 
vera heilbrigður, hann má ekki vera dæmdur til að sligast með gamla skuldabaggann.

Töpin, sem bankarnir bíða við slíkt uppgjör, eru i rauninni töp, sem þeir þegar 
hafa orðið fyrir, þó þeir hinsvegar hafi ekki afskrifað þau, heldur dylji þau enn í 
reikningum síniun. Vaxtatapið, sem þeir verða fvrir við að færa eignirnar niður- 
skrifaðar yfir á nýja, virkilega kaupendur, er því í rauninni ímyndað.

Hinsvegar mun einnig verða nauðsynlegt að koma bönkunum  yfir á öruggan 
grundvöll, með breyttu skipulagi bankam álanna, nákvæmari útlánastarfsem i og 
ódýrari rekstri. En það á ekki að hindra þá óhjákvæmilegu nauðsyn, sem er til þess 
að létta af útgerðinni með réttu uppgjöri þeirri skuldabvrði, sem hún getur alls 
ekki risið undir og þegar er orðin að bankatöpum.


